
Rezultati i preporuke Istraživanja o 
neprijavljivanju krivičnih djela učinjenih iz mržnje 
provedenog 2023. godine1

Osiguravanje pravde za žrtve i počinitelje

Osiguravanje pravde za žrtve i počinitelje počinje sa 
prijavljivanjem krivičnih djela policiji ili drugim organima 
vlasti. Time se otvaraju mogućnosti da žrtve dobiju 
podršku i zaštitu kada je to potrebno i da počinitelji 
odgovaraju za svoja djela. Ipak, ne prijavljuju sve žrtve 
krivična djela učinjena iz mržnje i druga krivična djela 
policiji. Razumijevanje razloga zbog kojih neki ljudi nisu 
spremni prijaviti krivična djela učinjena prema njima 
ključno je za promoviranje prijavljivanja krivičnih djela 
učinjenih iz mržnje i za postizanje pravde za žrtve. 

Dok je na međunarodnom nivou razumijevanje tih razloga 
već omogućeno provođenjem istraživanja o viktimizaciji, 
Istraživanje o ne prijavljivanju krivičnih djela učinjenih iz 
mržnje u Bosni i Hercegovini (BiH) imalo je za cilj da skrene 
pažnju na ova pitanja u kontekstu BiH. U ovom sažetom 
prikazu daje se pregled rezultata istraživanja u vezi sa 
prijavljivanjem krivičnih djela policiji i analiziraju se razlozi za 
neprijavljivanje te se, na osnovu rezultata istraživanja, daju 
preporuke za organe krivičnog pravosuđa 
i nevladine organizacije.

 ¹ Istraživanje o neprijavljivanju krivičnih djela učinjenih iz mržnje za Bosnu i Hercegovinu iz 2023. godine provedeno je u periodu od jula do oktobra 2023. 
godine, kao prvo istraživanje koje je imalo za cilj sistematsko prikupljanje iskustava žrtava potencijalnog krivičnog djela učinjenog iz mržnje u BiH. Istraživanje 
je finansiralo Ministarstvo vanjskih poslova Kraljevine Norveške kao dio Ugovora o saradnji sa Misijom OSCE-a u BiH kroz vanbudžetsko finansiranje za period 
2022. - 2024, a njegovu izradu je naručila Misija OSCE-a u BiH (Misija). Agencija Evropske unije za temeljna prava je pružila podršku pri formuliranju pitanja 
korištenih za istraživanje.

Za Istraživanje neprijavljivanja krivičnih djela učinjenih iz mržnje u BiH provedenog 2023. godine, 
odabran je uzorak od ukupno 2438 ispitanika sa navršenih 15 godina ili starijih iz 18 
općina-opština/gradova koje kontinuirano imaju veliki broj potencijalnih krivičnih djela učinjenih 
iz mržnje evidentiranih u bazi podataka Misije OSCE-a u BiH. Za istraživanje je korišteno 
neprobabilističko uzorkovanje sa kvotama zasnovanim na etno-vjerskom identitetu, spolu i 
starosti ispitanika.   
Ova vrsta dizajna istraživanja obično se koristi u istraživanjima tržišta i mišljenja jer je efikasna i u 
pogledu resursa i u pogledu troškova. Ispitanici za samostalno popunjavanje ankete su odabrani 
putem online panela ili neposredno u periodu od jula do oktobra 2023. godine. Zbog korištenja 
neprobabilističkog uzorkovanja nije moguće procijeniti vjerovatnu tačnost rezultata istraživanja, 
jer su takve procjene zasnovane na statističkim principima povezanim sa probabilističkim, 
odnosno, slučajnim uzorkovanjem. 
Ipak, s obzirom na nivo tačnosti koji se u praksi često dobije kroz ovu vrstu istraživanja, rezultati 
istraživanja se mogu smatrati snažnim pokazateljima iskustva opće populacije u odabranim 
općinama-opštinama/gradovima.

Ured za demokratske institucije i ljudska prava Organizacije za evropsku sigurnost i saradnju (OSCE ODIHR) „krivično 
djelo učinjeno iz mržnje“ definira kao „krivično djelo motivirano pristranošću ili predrasudama prema određenim grupama 
ljudi. Krivična djela učinjena iz mržnje sastoje se od dva elementa: krivičnog djela i predrasudnog motiva. 

https://www.osce.org/files/f/documents/0/a/576345.pdf
https://www.osce.org/files/f/documents/0/a/576345.pdf


Najvažniji rezultati

Vjerovatnije je da potencijalna krivična djela i 
krivična djela učinjena iz mržnje neće biti 
prijavljena policiji nego da hoće.
Žrtvama potencijalnih krivičnih djela i krivičnih djela 
učinjenih iz mržnje postavljeno je pitanje da li su oni ili 
neko drugi djelo prijavili policiji. Tek je manjina žrtava 
prijavila incidente policiji: samo 27% potencijalnih 
krivičnih djela učinjenih iz mržnje i 22% drugih 
potencijalnih krivičnih djela prijavljena su policiji. Iako 
se čini da postoji mala razlika u stopama prijavljivanja 
između potencijalnih krivičnih djela učinjenih iz mržnje i 
drugih potencijalnih krivičnih djela, ona se ne bi 
smatrala pouzdanom procjenom reprezentativnom za 
populaciju da se koristi probabilistički način 
uzorkovanja. 

Stopa prijavljivanja varira u zavisnosti od vrste 
krivičnog djela.
Žrtve potencijalnih krivičnih djela i krivičnih djela 
učinjenih iz mržnje najčešće su prijavljivale namjerno 
oštećenje nadgrobnog spomenika, groba ili 
spomenika umrlom članu porodice, a odmah zatim 
slijede oštećenje ili uništavanje imovine. Manje od 
trećine svih nasilnih incidenata je prijavljeno policiji. 
Uvrede nanesene uživo su najrjeđe prijavljivane.

Krivično djelo učinjeno iz mržnje dogodilo se „kada je počinitelj namjerno odabrao pojedinca ili imovinu zbog jedne 
ili više karakteristika ili je izrazio neprijateljstvo prema tim karakteristikama tokom počinjenja krivičnog djela.“² Ova 
definicija je u skladu sa definicijama krivičnih djela učinjenih iz mržnje propisanih krivičnim zakonima u Bosni i 
Hercegovini. 

Korištenjem izraza „potencijalna krivična djela“ i „potencijalna krivična djela učinjena iz mržnje“ u ovom 

dokumentu indicira se da nije moguće utvrditi da li incidenti koje su naveli ispitanici čine krivično djelo 

u skladu sa krivičnim zakonima u BiH samo iz podataka prikupljenih u istraživanju. U konačnici, to

utvrđuje sud. Ovo ograničenje odnosi se i na istraživanja o žrtvama krivičnih djela na međunarodnom

nivou. Međutim, takva istraživanja se u nekim državama, kao što su Velika Britanija, Švedska i

Sjedinjene Američke Države koriste veoma dugo i mogu pružiti realniju sliku viktimizacije od one

zabilježene u policijskim evidencijama krivičnih djela.

² “Šta je krivično djelo iz mržnje?
”
 https://hatecrime.osce.org/

Za svaku vrstu krivičnog djela veći broj 
ispitanika je policiji prijavio krivična djela 
učinjena iz mržnje u odnosu na druga krivična 
djela.
Mala razlika u stopama prijavljivanja između 
potencijalnih krivičnih djela učinjenih iz mržnje i drugih 
potencijalnih krivičnih djela se ne bi smatrala 
pouzdanom procjenom reprezentativnom za 
populaciju da se koristi probabilistički način 
uzorkovanja – osim kada se radi o kategoriji uvreda ili 
verbalnih napada uživo. Međutim, razlika bi se 
smatrala pouzdanom procjenom da se radi o 
probabilističkom uzorkovanju u slučaju većeg uzorka. 

Više žrtava je bilo nezadovoljno nego 
zadovoljno reakcijom policije na prijavljena 
krivična djela
Potencijalne žrtve krivičnih djela izrazile su više 
nezadovoljstva nego zadovoljstva s načinom na koji je 
policija postupala u njihovim slučajevima. Žrtve 
potencijalnih krivičnih djela učinjenih iz mržnje su bile 
za nijansu manje zadovoljne reakcijom policije nego 
žrtve drugih potencijalnih krivičnih djela. Iako se ova 
razlika ne bi smatrala pouzdanom za procjenu za 
populaciju, smatrala bi se pouzdanom da se radi o 
probabilističkom uzorku u slučaju većeg uzorka. 

Zadovoljstvo žrtava postupanjem policije 
nakon prijave potencijalnog krivičnog djela 
i krivičnog djela učinjenog iz mržnje

Najveća prepreka prijavljivanju je mišljenje da policija ili neće moći ništa uraditi ili da neće biti 
zainteresirana da nešto uradi.
Na anketno pitanje ispitanicima koji su bili žrtve potencijalnih krivičnih djela ili krivičnih djela učinjenih iz mržnje 
koji nisu prijavljeni policiji zašto ih nisu prijavili, ponuđeni su višestruki odgovori. Primarni razlozi koje su navele i 
žrtve potencijalnih krivičnih djela učinjenih iz mržnje i žrtve drugih potencijalnih krivičnih djela obuhvatali su 
nedostatak povjerenja u sposobnost policije da intervenira i percepcija da se policija ne bi time zamarala ili bila 
zainteresirana.  Značajno veći udio žrtava potencijalnih krivičnih djela učinjenih iz mržnje izrazio je mišljenje da bi 
se policija zamarala s tim ili bila zainteresirana u usporedbi sa žrtvama drugih krivičnih djela - i to je jedina 
razlika koja bi se smatrala pouzdanom procjenom reprezentativnom za populaciju ako bi se utvrdila putem 
probabilističkog uzorkovanja. 

Zadovoljstvo žrtava nakon prijavljivanja krivičnog 
djela policiji jasno je povezano s tim koliko su dobro 
bile informirane o svom slučaju.
Sveukupno, u više od pola (53%) potencijalnih krivičnih djela 
prijavljenih policiji, žrtve su navele da nisu nikako bile 
informirane ili da nisu bile dobro informirane o napretku u 
njihovom slučaju. One žrtve koje su smatrale da nisu bile 
dobro informirane su izrazile najmanji nivo zadovoljstva. 

Preporuke za poticanje prijavljivanja krivičnih djela učinjenih iz mržnje
U nekim slučajevima žrtve krivičnog djela mogu realno pretpostaviti da policija neće moći djelovati u slučaju 
prijavljivanja krivičnog djela zbog nedostatka dokaza, podataka o počiniteljima ili svjedoka. Ipak, kako bi se potakle 
žrtve koje žele prijaviti krivično djelo, rezultati istraživanja snažno upućuju na to da policija i drugi organi krivičnog 
pravosuđa moraju prenijeti jasnu poruku da oni ozbiljno shvataju prijavljena potencijalna krivična djela, uključujući 
krivična djela učinjena iz mržnje. To se može postići na sljedeći način:

Prijavljivanje krivičnih djela učinjenih iz mržnje bi se također moglo potaknuti sljedećim:

Angažiranjem posebno obučenih policijskih službenika i tužilaca u radu sa zajednicom kako 
bi se izgradili odnosi i ulilo povjerenje da će se prijavljena krivična djela učinjena iz mržnje 
shvatiti ozbiljno, a žrtvama pružiti podrška;

Javnim predstavljanjem uspješno procesuiranih predmeta kako bi se potakle druge žrtve na 
prijavljivanje krivičnih djela, pokazujući da prijavljivanje krivičnih djela može dovesti do 
zadovoljenja pravde.

Uspostavljanjem besplatnih telefonskih službi za pomoć i internetskih platformi za prijavljivanje 
krivičnih djela učinjenih iz mržnje;
Pružanjem savjeta i usluga podrške uživo i putem interneta žrtvama krivičnih djela učinjenih iz 
mržnje;
Omogućavanjem prijavljivanja od strane trećih lica, pri čemu žrtve mogu kontaktirati 
organizacije u lokalnoj zajednici koje u njihovo ime mogu prijaviti krivično djelo organima 
krivičnog pravosuđa;
Pružanjem pomoći organizacijama u lokalnoj zajednici koje daju podršku žrtvama krivičnih 
djela učinjenih iz mržnje;
Provođenjem kampanja za javnost i medijskih kampanja za podizanje svijesti o dostupnoj 
pomoći i podršci za žrtve krivičnih djela učinjenih iz mržnje te poticanjem na prijavljivanje. 

Nakon što je krivično djelo učinjeno iz mržnje prijavljeno, policija, tužilaštvo i sudovi dužni su da temeljito istraže, 
efikasno procesuiraju i adekvatno presude krivično djelo, kao i da informiraju žrtve o toku njihovog predmeta. 
Organi krivičnog pravosuđa trebaju kontinuirano ocjenjivati i preispitivati svoje postupke kako bi osigurali da se žrtve 
konsultiraju i informiraju, s obzirom na veliki uticaj koji takav pristup ima na zadovoljstvo žrtava kako je istaknuto u 
izvještaju.

Za više informacija – neki od najznačajnijih dokumenata o prijavljivanju krivičnih djela učinjenih iz mržnje sa 
preporukama za politiku rada i praksu:

Evropska komisija, Grupa EU na visokom nivou za suzbijanje rasizma, ksenofobije i drugih oblika netolerancije (2021), 
Key guiding principles on encouraging reporting of hate crime (Ključni vodeći principi o poticanju prijavljivanja krivičnih 
djela učinjenih iz mržnje), Luxembourg, Ured za publikacije Evropske unije.

Agencija Evropske unije za temeljna prava (2021), Encouraging hate crime reporting – The role of law enforcement and 
other authorities (Poticanje prijavljivanja krivičnih djela učinjenih iz mržnje – Uloga organa za provođenje zakona i drugih 
organa vlasti), Luxembourg, Ured za publikacije Evropske unije. 

https://ec.europa.eu/newsroom/just/document.cfm?doc_id=75196
https://fra.europa.eu/sites/default/files/fra_uploads/fra-2021-hate-crime-reporting_en.pdf



